
Umsögn um frumvarp til laga um barnalög (réttindi barns, forsjá, umgengni o.fl.), 290. mál.

Sálfræðingafélags íslands lýsir ánægju með þær breytingar sem ráðgerðar eru á barnalögum, þar sem 
barnið er sett í öndvegi. Út frá sálfræðiþekkingu á málefnum barna og fullorðinna og reynslu í 
málaflokknum metur félagið að frumvarpið muni þjóna hagsmunum barna og foreldra enn betur 
verði tillit tekið til neðangreindra athugasemda:

Breyting á 13. grein frumvarpsins:

Fella skal niður málsgreinina
Eigi verður mælt fyrir um sameiginlega forsjá barns með dómi, en foreldrar geta með 
dómssátt ákveðið að forsjáin verði sameiginleg

í 13. greininni og í staðinn komi:

Dómari getur í undantekningartilfellum mælt fyrir um sameiginlega forsjá. Mat dómara skal 
byggja á því að þær aðstæður séu fyrir hendi að sameiginleg forsjá þjóni hagsmunum barns 
best. Hér lítur dómari til hæfis foreldra, tengsla foreldra og barns og að sýnt þyki að foreldrar 
geti sinnt forsjárskyldum sínum af ábyrgð og umhyggju og haft samvinnu um hvað barni er 
fyrir bestu. Þegar dómari tekur ákvörðun um sameiginlega forsjá skal hann ætíð hafa 
sérfróða meðdómsmenn í dómnum, með sálfræðilega þekkingu á börnum og fullorðnum.

Virðingarfyllst,
Fyrir jjönd Sálfræðingafélags íslands

